
Seduta tat-12 ta' April, 2005

Rikors Numru. 197/2005

Acorn Distribution Limited
Versus

Selective Company (Malta) Limited u Anastasiou
Constantino

Dan huwa provvediment fuq talba maghmula taht I-art.
836(1) (b), (d), u (f) tal-Kodi¢i ta’ Organizzazzjoni u
Proc¢edura Civili ghat-thassir ta” mandat kawtelatorju.
Is-soc¢jeta Acorn Distribution Limited [“l-intimata”] kienet
kisbet il-hrug ta’ mandat kawtelatorju ta’ gbid biex thares
pretensjoni ta’ hamsin elf lira (Lm50,000) kontra
Constantino Anastasiou [“ir-rikorrent”] u kontra Selective
Company (Malta) Limited. Il-mandat kien esegwit kontra
zewg vetturi, wahda tal-marka Rolls Royce u |-ohra tal-
marka Jaguar.
Ir-rikorrent b’rikors ta’ I-24 ta’ Frar 2005 gieghed jitlob it-
thassir tal-mandat ghal dawn ir-ragunijiet:

1. taht il-para. (b) u (f) ta’ l-art. 836(1) tal-Kodi¢i ta’
Organizzazzjoni u Proéedura Civili ghax il-vetturi
magbuda ma humiex tar-rikorrent izda ta’ terzi; u

2. taht il-para. (d) ta’ l-istess sub-artikolu ghax I-
ammont imhares taht il-mandat huwa aktar minn dak illi
tassew ghandha tiehu I-intimata.

1. Dwar il-proprjeta tal-vetturi

Dwar it-talba ghat-thassir tal-mandat mibnija fug I-
allegazzjoni illi I-vetturi magbuda ma humiex proprjeta tar-
rikorrent, ghandu jinghad qabel xejn illi, ukoll jekk dan
huwa minnu, ma jwassalx ghat-thassir tal-mandat izda, se
mai, ghat-thassir ta’ I-esekuzzjoni.

|zda wkoll jekk it-talba tar-rikorrent tista’ b’xi mod tiftehem
bhala talba ghat-thassir ta’ I-esekuzzjoni, ma jistax jinghad
illi saret prova mgar prima facie, bil-mezzi li taghti I-ligi, illi
l-vetturi tassew huma ta’ terzi. Dwar il-vettura tal-marka
Jaguar ir-rikorrent wera dokument — bla ma ghamel
prova illi huwa dokument awtentiku jew li huwa dokument
shih — mahrug fis-17 ta’ Frar 2003, u li ghalhekk ma
jeskludix illi r-rikorrent seta’ kiseb il-proprjeta wara dik id-
data. Dwar il-vettura tal-marka Rolls Royce wera
dokument li langas biss huwa iffirmat u illi ma hemm xejn
li juri li huwa dokument awtentiku. Il-qorti ghalhekk hija
tal-fehma illi, fdan I-istadju, meta [-vetturi huma biss
maqgbuda bhala mizura kawtelatorja u ma huwiex gieghed
jintalab il-bejgh taghhom sub hasta, ma huwiex il-kaz illi I-
vetturi jinhelsu mill-gbid.

2. Dwar jekk l-ammont mitlub huwiex prima facie
gustifikat jew huwiex eccessiv

Ir-rikorrent qieghed ighid illi l-ammont kawtelat tant il-
mandat ma huwiex gustifikat u huwa ecéessiv.
ll-pretensjoni ta’ I-intimata hija mibnija fuq att pubbliku tad-
29 ta’ Jannar 2005 li bis-sahha tieghu r-rikorrent gharaf illi
huwa ghandu jaghti lill-intimata hamsin elf lira (Lm50,000)
u ntrabat illi jhallas dan id-dejn sat-28 ta’ Frar 2005. Ir-
rikorrent fetah kawza biex iwaqqa’ dan il-kuntratt ghax
gieghed ighid illi I-kunsens tieghu ttiehed b’tehdid u ghax
id-dejn kanonizzat bih huwa ec¢cessiv u jigbor fih imghax
b’uzura.

F'dan l-istadju I|-qorti ghandha tara biss jekk [-ammont
mitlub huwiex prima facie dovut jew huwiex eccessiv.

Meta min-naha wahda hemm att pubbliku, iffirmat mill-
partijiet, fosthom ir-rikorrent stess, u min-naha |-ohra
hemm biss allegazzjoni maghmula ex parte, il-qorti tista’
tasal biss ghall-konkluzjoni illi prima facie l-ammont mitlub
tassew huwa dovut, u ma tistax tasal ghal konkluzjoni
ohra jekk mhux wara li I-kuntratt jitwaqga' b’decizjoni
gudizzjarja li tasal ghaliha mhux wara stharrig prima facie
izda wara stharrig shih tal-provi kollha.

F'dan l-istadju, ghalhekk, billi prima facie jidher illi I-
ammont imhares taht il-mandat tassew huwa dovut kollu,
it-talba ghat-thassir tal-mandat tant l|-art. 836(1)(d) tal-
Kodi¢i ta’ Organizzazzjoni u Procedura Civili ma tistax
tintlaga’.

[l-qorti ghalhekk tichad it-talba maghmula bir-rikors ta’ I-
24 ta’ Frar 2005. L-ispejjez ta’ dan l-episodju jkunu
regolati skond id-decizjoni fuq il-meritu.

< Sentenza Finali >

